
shrIchaNDIprAtaHsmaraNam

ಶ್ರೀಚಂಡೀ ಅಥವಾ ದುರ್ಗಾ ಅಥವಾ ಭಗವತೀ
ಪ್ರಾತಃಸ್ಮರಣಂ

ಪ್ರಾತಃ ಸ್ಮರಾಮಿ ಶರದಿಂದುಕರೋಜ್ಜ್ವಲಾಭಾಂ
ಸದ್ರತ್ನವನ್ಮಕರಕುಂಡಲಹಾರಭೂಷಾಂ .

ದಿವ್ಯಾಯುಧೋರ್ಜಿತಸುನೀಲಸಹಸ್ರಹಸ್ತಾಂ
ರಕ್ತೋತ್ಪಲಾಭಚರಣಾಂ ಮಹತೀಂ ಪರೇಶಾಂ .. 1..

ಪ್ರಾತರ್ನಮಾಮಿಮಹಿಷಾಸುರಚಂಡಮುಂಡ-

ಶುಂಭಾಸುರಪ್ರಸುಖದೈತ್ಯವಿನಾಶದಕ್ಷಾಂ .

ಬ್ರಹ್ಮೇಂದ್ರಮುನಿಮೋಹನಶೀಲಲೀಲಾಂ
ಚಂಡೀಂ ಸಮಸ್ತಸುರಮೂರ್ತಿಮನೇಕರೂಪಾಂ .. 2..

ಪ್ರಾತರ್ಭಜಾಮಿ ಭವತಾಮಭಿಲಾಷದಾತ್ರೀಂ bhajatAmabhilASha

ಧಾತ್ರೀಂ ಸಮಸ್ತಜಗತಾಂ ದುರಿತಾಪಹಂತ್ರೀಂ .

ಸಂಸಾರಬಂಧನವಿಮೋಚನಹೇತುಭೂತಾಂ
ಮಾಯಾಂ ಪರಾಂ ಸಮಧಿಗಮ್ಯ ಪರಸ್ಯ ವಿಷ್ಣೋಃ .. 3..
ಶ್ಲೋಕತ್ರಯಮಿದಂ ದೇವ್ಯಾಶ್ಚಂಡಿಕಾಯಾಃ ಪಠೇನ್ನರಃ .
ಸರ್ವಾನ್ಕಾಮಾನವಾಪ್ನೋತಿ ವಿಷ್ಣುಲೋಕೇ ಮಹೀಯತೇ .. 4..

ಇತಿ ಶ್ರೀಚಂಡೀಪ್ರಾತಃಸ್ಮರಣಂ ಸಂಪೂರ್ಣಂ .

